
Доллар — 90,45

Евро — 98,91
Валютёйы аргъБоныхъёд Хурыскаст — 07,28

Хурныгуылд — 16,28Боны дёргъ — 09,00
Республикёйы гидрометцентр куыд хъусын кёны, афтёмёй абон, 19 декабры, нё

уардзён. Уёлдёфы температурё республикёйы — 3-8 градусы хъарм, Дзёуджыхъё-
уы — 6-8 градусы хъарм. 12 +

Цёйут, ёфсымёртау, радтём нё къухтё
Абон кёрёдзимё, Иры лёппутё!..

Цёгат Ирыстоны республикон адёмон газет
Республиканская народная газета Северной Осетии

№№ 223344 ((2255996633))

КЁСУТ НОМЫРЫ:
К

ИРОН НАРТИАДЁЙЫ АЗ

Фёлтёртём сидынц хорз хъуыддёгтём 

РАХИЗФАРСЫ РАЙОН

Фидёнмё — ныфсджын къахдзёфтёй

Дзырд у хуыз аразыны фёрёз.
Нигер

ДДДДззззыыыыррррддддыыыы   ффффаааарррр нннн

НОГ ПРОЕКТ

“Хъёды терапи — алкёмён дёр”

Газет цёуын райдыдта 11923 азы 114 мартъийы — газета издается с 114 марта 11923 года

2023 азы 19 декабр — цыппурсы мёйы 19 бон, дыццёг Аргъ 10 сомы

2024 азы фыц-
цаг ёмбисён
газеттё ёмё
журналтё ра-
фыссыны сёйраг
кампани райдыдта
ацы азы 1 сентяб-
ры, Уёрёсейы по-
сты бастдзинады
регионалон управ-
лени газет рафыс-
сыны ёмгъуыд
адарддёр кодта
2024 азы 13 январ-
мё. Иннё хёттытау
ныр дёр та "Рёст-
дзинад"-ы иузёрдион кёс-
джытё рафысдзысты сё
уарзон газет.
Фёлё цард "зынаргъ-

дёр" куыд кёны, афтё
рёстёгёй-рёстёгмё бафты газеттё
ёмё журналтё рафыссыны аргъыл.
Афтё, хъыгагён, уыдзён ныр дёр.
2024 азы фыццаг ёмбисён газет
"Рёстдзинад" рафыссыны аргъ у 1 319
сомы ёмё 10 капеччы, адёмы льготон
къордтём чи хауы, уыдонён та газет

рафыссён ис асламдё-
рёй, ома,   1 077
сомы ёмё 30 ка-
пеккёй. 
Нё зынаргъ га-

з е т к ё с д ж ы т ё ,
Ирыстоны истори,
ирон адёмы ёгъ-
дёуттё, ирон ёвзаг,
ирон фысджыты,
нывгёнджыты уац-
мыстё зонын уё кёд
фёнды ёмё, нё
рёзгё фёсивёд сё
мадёлон ёвзаг уар-
зой ёмё йё ахуыр
кёной, уымё кёд

бёллут, уёд, уё хорзёхёй,
рафыссут газет "Рёстдзинад".
Ёмё ёхсёз мёйы дёргъы алы
хёдзармё дёр хёсдзён ног

хабёрттё, зонгё уё кёндзён,
Ирыстоны ёмё Уёрёсейы царды цы
ивддзинёдтё цёуы, уыдонимё, дзур-
дзён уын нё ивгъуыды, нё абон ёмё
нё сомбоны тыххёй.
АЛЫ ИРОН ХЁДЗАРЁН ДЁР —

ГАЗЕТ "РЁСТДЗИНАД"!

Газетфыссынад

"Рёстдзинад" — 2024 азы
фыццаг ёмбисён 

Партион съезд

Цёгат Ирыстоны делега-
цийён разамынд лёвёрд-
та РЦИ-Аланийы Сёргъ-
лёууёг, партийы региона-
лон хайады нымёрдар
Сергей Меняйло, РЦИ-
Аланийы Парламенты Сёр-
дар, партийы регионалон
исён уаты разамонёг Тус-
къаты Таймураз, партийы
регионалон хайады нымёр-
дары хёдивёг Едзойты
Марат, арёзтад ёмё
архитектурёйы министр,
съездмё ёвзёрст депутат
Атарты Георги. Съезды
куысты архайдтой сенатор
Виталий Назаренко, Пад-
дзахадон Думёйы депутат-
тё Мёхъиты Зураб ёмё
Таймазты Артур.
Съезды ёрныхас кодтой

сёйраг политикон партийы
нысантыл, уымёй уёлдай
ма сразы сты, Уёрёсейы
Президенты ног ёмгъуыд-
мё равзарынмё Владимир
Путины кандидатурё ра-
хёссынимё. Ахём хъёп-
пёрисимё съездмё рацыд
партийы разамонёг Дмит-
рий Медведев. Хъёлёс
кодтой ёргом уагёй.
Пленарон ёмбырды ар-

хайджытём фёсидт Уёрё-
сейы Президент Владимир
Путин. Уый уал бузныг
загъта сё ёнёаивгё
ахстбынаты тыххёй,
ахсджиаг ын кёй у, уый
дёр фёбёрёг кодта. "Иу-
гонд Уёрёсе"-имё ма йё
нырма бирё хъуыддёгтё
саразын бахъёудзён.
"Мёнён уё ахаст тынг
ахсджиаг у, иумё бирё
тыхстдзинёдты сёрты
ахызтыстём. Ёнтыстытё
нё къухы ёфтыдысты,
Уёрёсейы сёраппонд ма
нё стыр хъуыддёгтё скё-
нын бахъёудзён", — баца-
мыдта Президент.
Алкёуыл дёр стыр

бёрндзинад кёй ис, уый
дёр фёбёрёг кодта Вла-
димир Путин. "Нё размё
историон нысантё лёу-
уынц. Сё авналёнтё нё
домынц кёрёдзи цур
ёрбалёууын, партион тых-
тё хъуамё ёрбаиу уой.
"Иугонд Уёрёсе"-йён, йё
фарс хёцджытён, ёппёт
регионтён, социалон, дёс-
ныйадон къордтён уый бё-

рёг кёны сё цёттёдзинад
бёрнон куыстмё, размё
цёуынмё. Уёрёсейы ёп-
пёт адёмимё хёдбардзи-
нады, сёрибардзинады,
ёдасдзинады сёрыл тох
кёнынмё. Ома, цыдёрид-
дёр нын зынаргъ у, уыдёт-
ты сёрыл — истори, культу-
рё, хёзнатё, традицитё.
Экономикё, социалон къа-
баз, наукон-техникон хъо-
мыс фидар кёнын, нё би-
рёмилуан адёмы фёр-
нёйдзаг цардён", — загъта
Президент.
Владимир Путин куыд

бацамыдта, афтёмёй "Иу-

гонд Уёрёсе" кёддёрид-
дёр рёгъмё хаста ёмё
хёсдзён иугёнёг ёмё
ёндидзёг боны фётк,
Уёрёсейы цёрджыты
тыхстаг фарстатём уыдзён

къёрцхъус. Сёйрагдёр
нысаныл Президент схуыдта
ёппёт ёмвёзады дзыллон
хицауады рёзт. Уёрёсейы
размёдзыдён ис ахём ра-
хёцёнтё: ерыс, фёндёт-
ты бирё хуызтё, зындзи-
нёдтыл ёргом ёмё
рёстаг ныхас, сё алыг кё-
ныны уынаффётё. Фидён-
мё нысантыл, Президенты
хъуыдымё гёсгё, дзурын
хъёуы адёмимё иумё.
Партийы уынаффётё

ёвзаргёйё, Сергей Ме-
няйло куыд фёбёрёг код-
та, афтёмёй тыхджын,
хёдбар Уёрёсе кёй хъё-

уы, уыцы адём сё фидён
уынынц нёхи Президенти-
мё. "Ацы уёззау ёмё ва-
зыгджын рёстёг Ныгуы-
лён нё ныхмё сарёзта аг-
ресси, Владимир Путин лё-
гау нё бёстёйы хёдбар-
дзинады, алы гражданины
ёдасдзинады, ёнёниз
ёмё фёрнёйдзаг ёхсё-
нады цёрыны сёрыл тох
кёны. Мах зонём, нё
бёстёйы разамонёгён
ныртёккё зын у, фёлё
ацы тохы иунёгёй кёй нё
баззайдзён, уый хъуамё
ёмбара. Ирыстон ёмё
ёнёхъён Уёрёсе йё цу-
ры сты. Нё бёстёйы рёз-
тён цытё хъёуы, уыдёттё
кёндзыстём",  — загъта
РЦИ-Аланийы Сёргълёу-
уёг.
Президенты ёвзёрсты-

тёй уёлдай съезды ныхас
цыд генералон совет сног
кёныныл. Уёрёсейы ног
регионтё нымайгёйё, де-

легаттё рахастой советы
уёнгты нымёц 200 онг
фёфылдёр кёныны фён-
дон. Генералон советы
уёнгтё систы Донецкаг
Адёмон республикёйы
сёргълёууёг Денис Пу-
шилин, ДАР-йы Адёмон
Советы разамонёг Артем
Жога, Курскы облёсты гу
бернатор Роман Старо-
войт. Уёлдёр советы
уёнгтё бавзёрстой
ивддзинёдтё дёр.

РЦИ-Аланийы 
Сёргълёууёджы
ёмё Хицауады 
пресс-службё

Бёрнон ныхас — 
ахсджиаг фарстатыл

Мёскуымё Ёппётуёрёсеон адёмон хёдзарады
ёнтыстдзинёдты равдыстыты фёзмё ёрёмбырд
сты парти "Иугонд Уёрёсе"-йы 21 съездмё ёр-
выст минёвёрттё. Ёдёппётёй уыдысты 1000
адёймагёй фылдёр ёппёт бёстёйё.

РЦИ-Аланийы Ёнён-
хъёлёджы уавёрты пад-
дзахадон управленийы
разамонёджы хёдивёг,
цёстдарёг архайд ёмё
профилактикон куысты
управленийы хицау Дза-
найты Павел куыд фехъу-
сын кодта, афтёмёй ян-
вары бёрёгбётты рёс-
тёг республикёйы фёз-
уаты кусдзён 221 объек-
ты. Хицауадон ёххёстгё-
нёг оргёнтё, бынёттон
администраци, Дзёуджы-
хъёуы ёмё Алайнаг епар-
хи бёрёгбоны мадзёлт-
тён цы фёзуёттё сбё-
рёг кодтой, ведомствёйы
кусджытё уыдонмё цё-
уынц, бёрнон кусджытён
ёмбарын кёнынц зынг-
сирвёзтытё ма 'руадзы-
нён ёнёмёнг домёнтё.
Мидхъуыддёгты минист-
рады кусджытимё, пиро-
техникон продукци кём

уёй кёнынц, уыцы дука-
нитём рейдтё аразынц,
ёнёнхъёлёджы сём
фёзынынц. Цыппар сёр-
магонд дуканийы ис Дзёу-
джыхъёуы, иу та — Мёз-
дёджы.    
Дзанайты Павел куыд

фехъусын кодта, афтё-
мёй, Цёгат Ирыстоны
Ёнёнхъёлёджы уавёрты
паддзахадон управлени
ёмё йё дёлхайёдты кус-
джытё бёрёгбоны ма-
дзёлтты рёстёг рад хёс-
дзысты, сё куысты фётк
фётыхджындёр уыдзён.  

— Адёмён ёнёмёнг
хъёуы дзыллон-информа-
цион фёрёзтё ёмё ин-
тернеты хызёджы руаджы
ёмбарын кёнын, бёрёг-
бётты рёстёг зынгсир-
вёзтытё ма 'руадзыны
ёмё пиротехникон фё-
рёзтёй раст пайда кёны-
ны  уагёвёрд. Хъёуы ма,

бёрёгбоны мадзёлттё
кём цёудзысты, уыцы
объектты кусджытён зынг-
сирвёзтытё ма 'руадзы-
ны, стёй куы сирвёза,
уёд та куыд архайын хъё-
уы, уый тыххёй инструк-

тажтё саразын, —  фёбё-
рёг кодта Томайты Ирбег.
Районты разамонджы-

тён фёдзёхст ёрцыд,
объектты ёнёнхъёлёджы
цаутё ма 'руадзыны тых-
хёй сбёлвырдгонд хъён-
дзинёдтё аиуварс кёнын,
уыимё, цёмёй скъолатё
ёмё рёвдауёндёттём
бёрнондёр хъусдард ёр-
цёуа. Уый тыххёй муни-
ципалон скондты къамис-
тё саразёнт ёмбырдтё.
Районты хъёуы иугонд ра-
дон диспетчерон службё,
артаг-энергетикон комп-
лекс ёмё цёрёнуатон-
коммуналон хёдзарадимё
ёмгуыстад къуырцдзё-
вёны уавёрты архайды
центрмё оперативон   ин-
формаци дёттыны тых-
хёй.

(Кёрон 2 фарсыл)

Милуан сомы аргъ хостё, цёфтё бёттён ёрмёг,
хёсты быдырёй ёххуысён цы бацагурынц, ёп-
пёт уыдон нё хёстонтён арвитынц Цёгат
Ирыстоны медицинон академийы 1997 азы
рауагъдонты къорд "Аптечка СОГМА — нё-
хиуётты нё уадзём”. Комкоммё бастдзинад
сын ис, се ‘мкусджытё, ёмкурсонтёй сёрма-
гонд ёфсёддон операцийы чи архайы, уыдони-
мё, стёй нё хёстонтимё.

"Зымёгон уавёрты арёх рынчын кёнынц ёхс-
нырсёгёй, рёуджыты, мисындзёджы ёмё уыргты низ-
тёй. Уымё гёсгё, нё хъахъхъёнджытён хъёуы ацы низ-
ты ныхмё хостё. Цёфён — афоныл хостё, ёххормагён
— хойраг, уазалён — дзаума — уый нымайём нё хёсыл",
— зёгъы къорды сёргълёууёг, Республикон клиникон
рынчындоны дохтыр Алёджыхъоты Алинё.
Се ‘ххуыс афоныл кёй хъуамё хёццё кёна бынатмё,

уый хорз ёмбарынц, цыбыр ёмгъуыдмё минмё ‘ввахс
адёймаджы кём ёрбамбырд, уыцы къорды. Уыдон нё
сёрибар цард хъахъхъёнынц, сё удтё сё къухты хёс-
гёйё. "Нё хъару у нё ёфсёддонтён хостёй уёлёмха-
сён баххуыс кёнын. Хёсты быдырёй нём не ‘мкусджы-

тё ёрвылбон фехъусын кёнынц, цавёр хостё сё
хъёуы, уый. Дохтыры хёс — хёстонты цардмё раз-
дахын, сё удтё сын бахъахъхъёнын, уёлдай нёу,
цавёрфёнды адёмыхатт, дин, цёрён бынатёй
дёр уёд. Уыдон мах сёраппонд бацыдысты то-
хы”, — йё ныхас дарддёр кёны Алинё.
Цыппар мёйы чысыл сты, раст уыйбёрц цё-

уы къорды сарёзтыл. Фыццаг йё уёнгтё уы-
дысты медицинон кусджытё, ныр сыл бафты-
дысты ёндёр дёсныйёдты минёвёрттё дёр.

Къорды мидёг арёх саразынц хёрзаудён акцитё,
хъёугё фёрёзтё куы ёрёмбырд кёнынц, уёд сулё-

фынц, нё бон дзёгъёлы нё ацыд, зёгъё. Ёххуыс цёуы
сёрмагонд ёфсёддон операцийы архайджытё "Стай",
"Ахмад" ёмё иннё хёйттём. Хостёй уёлдай хёстонтё
агурынц сойын цырёгътё зестын къоппыты, фёсмын,
хъарм дзаумёттё къёхтё ёмё къухтён, стёй хъуырён.
Зымёгон уазёлтты сын хъармы хос сты.
Къорды уёнгтё нё хёстонтён арёх арвитынц дзыппы

даргё талисмантё, цёмёй сё хизой нёмыгёй. Цы
дзуаппон видеораныхёстё сём сёрвитынц, уыдонёй
бёрёг у, хиконд хъазёнтыл тынг кёй бацин кёнынц.

ХУЫБИАТЫ Ларисё

Цёгат Ирыстоны Транс-
порт ёмё фёндагон ин-
фраструктурёйы комитеты
минёвар куыд фехъусын
кодта, афтёмёй Дзёуджы-
хъёуы Чкаловы уынджы
хиды рацарёзт иннё аз кё-
ронмё ахёццё уыдзён.

— Хидмё бацёуёнтё
саразынён ёмё раца-
рёзт кёронмё ахёццё
кёнынён райхалын кёй
хъёуы, республикёйы
бюджетёй уыцы хё-
дзёртты хицёуттён ёхца
ёххёстёй бафыстой.
Хёдзёртты хицёутты хёс
у сё цёрёнуёттё ра-
уёгъд кёнын. Ацы хъуыд-
даг куы сёххёст кёной,
уёд паддзахадон оргён-
тёй хёдзёрттё райхалы-
ны фёдыл бар райсын
хъёуы. Фёстёдёр ацы
бацёуёнты рацарёзты
фёдыл проектон-хёрдзты
гёххёттытё бафёдзёхс-
дзыстём, — загъта ве-
домствёйы минёвар.

МЁХЪИТЫ Фатимё

Уёрёсейы иугонд рав-
дысты проектыл нымад чи
у ёмё бёстёйы адёмон
аивады ёппёт хуызтё фе-
нён кём ис, Мёскуыйы
ацыд адёмон аивадон про-
мыслёты ахём равдыст
"Ладья. Зымёгон аргъау-
2023".

Цёгат Ирыстоны Сёргъ-
лёууёг Сергей Меняйло
йё телеграм-каналы куыд
фехъусын кодта, афтё-
мёй нё республикё "Ре-
гионалон экспозицийы
хуыздёр аивадон фёлгон-
цады тыххёй" номина-
цийы бацахста фыццаг бы-
нат.

"Нё ёрмдёснытё кёй
аразынц, фёстаг цалдёр
азы дёргъы Цёгат Ирыс-
тоны Адёмон аивадон
промыслёты рёзты центр
йё арт-тыгъдады ёппёт
уыцы мидисджын дзау-
мёттё (хъёдёрмёгёй,
ёндонёй, нымётёй
арёзт дзаумёттё, быд
ирон кёлмёрзёнтё,
къустё, аивгёнёнтё) иу
кёны. Ацы дзаумёттё чи
сарёзта, уыцы адём се
стыр курдиат раргом код-
той. Равдыстмё рёсугъд
дзаумёттё кёй бар-
выстой ёмё экспозици-
мё ёрбацёуёг адём нё
историмё стыр ёргом
кёй аздёхтой, уыдёттё
мын ёхсызгон уыдысты.
Нё  республикёйы минё-
вёрттё равдыстмё ёр-
баластой алыхуызон аив
дзаумёттё, музыкалон
инструменттё, национ уё-
лёдарёс, хъазёнтё. Жю-
рийы уёнгтё нё ёрм-
дёсныты куыстытён стыр
кад кёй скодтой, уымёй
сёрыстыр дён. Нё фё-
сивёдён къухы бафтёг
уёлахизы фёдыл арфё
кёнын", — фыссы регионы
разамонёг.
Уё зёрдыл уын лёууын

кёнём: Цёгат Ирыстоны
Адёмон аивадон про-
мыслёты райрёзты центр
байгом 2019 азы.

"15-ём регион"

Сёрмагонд ёфсёддон операци

Фёндагон
хёдзарад

Равдыст Ёмбырд

Хёстонтён — ахъаззаг ёххуыс

Бёрёгбётты ёдасдзинады уавёрмё —
уёлдай цёстёнгас

Цёгат Ирыстоны Хицауады Сёрдары хёдивёг
ТОМАЙТЫ Ирбег РЦИ-Аланийы Ёнёнхъёлёджы
уавёрты ёмё зынгсирвёзтытё ма 'руадзыны къамисён
цы ёмбырд сарёзта, уым ёркастысты адёмы ёдасдзи-
нады фарстатём зымёджы ёмё ногбоны бёрёгбоны
рёстёг. Уый тыххёй фехъусын кодта регионы Сёргъ-
лёууёг ёмё Хицауады пресс-службё.

Хид 
рацараздзысты

Фыццаг 
бынат

Социалон проект "Хъё-
ды терапи — алкёмён
дёр" арёзт у чысылмоби-
лон граждёнтён ёххуы-
сён. Ардём алы ёрбацё-
уёгён дёр йё бон у ёнё
ёхца бафидгёйё реаби-
литацийы нырыккон фё-
рёз, ноджы ма — ортопе-
дион баз, зонт, дон, хи
ёрёмбёрзынён плед —
атезгъо кёнынён цыдё-
риддёр хъёуы, уыдон
прокатёй райсын. Проек-
ты разамонёг у Тотраты
Линё.

Платы Альбинё фёбё-
рёг кодта проекты социа-
лон ахадындзинад.

— Тынг ёхсызгон мын у
ацы ёвёджиауы станцё
байгом кёныны бон ам уё

фарсмё уёвын. Линё аф-
тё зёрдиагёй тырныдта
ацы хъуыддаг саразынмё,
республикёйы ёххуыс-
хъуаг адёмён ёцёг хорз-
дзинад ракёнынмё, ёмё
йын махёрдыгёй йё про-
ект царды рауадзынён ни-
цы уыйас ёххуыс бахъуыд.
Нырёй фёстёмё, кёй
фёнда, уыдонён  сыгъдёг
уёлдёфёй сулёфын,
парчы атезгъо кёнын
цыфёнды афон дёр сё
бон уыдзён, — загъта рес-
публикёйы Хицауады
Сёрдары хёдивёг.

"Хъёды терапи — алкё-
мён дёр"-йы нысанон ау-
дитори сты сахъат адёй-
мёгтё, ёнхъёлцау
сылгоймёгтё, операциты
фёстё реабилитацихъуаг
рынчынтё, йё низы
фёстиуёгён йё бон цё-
уын кёмён нёу, уыдон, йе
'нёниздзинад хъыгдард
кёмён у, уыцы сабитё,
ёмё сёрмагонд ёфсёд-
дон операцийы ветерантё.
Проекты автор йё хъуы-

ды царды ауагъта йёхи
фёрёзты ёмё хёрзау-
дён хъуыддёгты архай-
джыты руаджы, дарддёр
дёр йё зёрды ис грантты
конкурсты архайын йё
проект фёуёрёхдёр кё-
ныны тыххёй.

РЦИ-Аланийы
Сёргълёууёджы 
ёмё Хицауады 
пресс-службё

— Амёй размё кусён-
дёттён ёмё хицён
адёймёгтён кёй радтам,
фёлё куыстгонд чи нёу,
ахём зёххы хёйттё нём
ис хёрзчысыл. Ацы цаутё
хицёнёй ёвзаринаг сты,
— загъта министр.
Уё зёрдыл уын лёууын

кёнём: амёй размё
пресс-конференцийы ны-
хас кёнгёйё, Тедейы-
фырт куыд загъта, афтё-
мёй ёппёт хъёууонхё-
дзарадон нысаниуёджы
зёххыты (уыимё — хуым-
гонд зёххытё, сёрвёттё,
уыгёрдёнтё) тыххёй

бёлвырд бёрёггёнёнтё
ёрёмбырд кёнынён иу-
мёйаг номхыгъд сараз-
дзысты. Ацы номхыгъдмё
бахёсдзысты зёхх хаццо-
ны райсёг адёймаджы,

зёххы фёзуаты, хаццонон
фиддонты бёрёггёнён-
тё, стёй зёххы комком-
мё нысаниуёджы тыххёй
хабёрттё.
Амёй размё аппаратон

ёмбырды ныхас кён-
гёйё, регионы Сёргъ-
лёууёг Сергей Меняйло
профилон ведомствётён
бахёс кодта зёххы хёйт-
тё ёнёзакъонёй дётты-
ны хъуыддаджы ныхмё
куыст фёрёвдз кёнын,
Хицауады ёмбырды ар-
хайджытё та зёххы хёйт-
тё дёттыны фарстаты
фёдыл районты барты
тыххёй республикон
закъонмё бахёссинаг
ивддзинёдтё сфидар код-
той.

("Основа")

(Райдайён 1 фарсыл)

Ёмбырды ма ныхас цы-
ди зымёджы рёстёг доны
объектты адёмы ёдасдзи-
нады хи дарыны тыххёй.
Ацы фарстайы цы куыст
цёуы, уый тыххёй ра-
дзырдта Ёнёнхъёлёджы
уавёрты министрады ре-
гионалон управленийы До-
ны объектты адёмы ёдас-
дзинады хайады хицау
Куыдзиаты Тамерлан.
Уёлдай хъусдард уыдзён
фидёны  Донёй аргъауы-
ны бёрёгбонмё. Аргъуы-
ды хи найыны архайджыты
ёдасдзинадён уавёртё
саразынён ведомствё бы-
нёттон администрацитём
арвыста методикон фётк,

доны объектты та рад хёс-
дзысты ирвёзынгёнджы-
тё, медицинон бригадё-
тё, Ёнёнхъёлёджы
уавёрты  министрад ёмё
пъёлицёйы  минёвёрт-
тё.   
Куыд иннё азты, афтё

та ныр дёр фестырдёр
уыдзён, Цъёйы туристон
кластермё цы туристтё
ёрбацёудзысты, уыдоны
нымёц. Уымё гёсгё УФ-
йы Ёнёнхъёлёджы уа-
вёрты  министрады цё-
гатирыстойнаг агурёг-ир-
вёзынгёнёг къорды хи-
цауы хёдивёг Плиты Рус-
лан загъта, курортмё
фёндагыл Цъёйдоны сёр-
ты хиды уавёрмё ёркё-

сын кёй хъёуы. Хид арёзт
ёрцыд 1969 азы, 2017 азы
та, доны ёмвёзад тых-
джын уарынты фёстё кёй
сбёрзонд, уый аххосёй
йё галиу быцёу тёссаг уа-
вёр сёвзёрын кодта.
Цёгат Ирыстоны транс-

порт ёмё фёндагон ин-
фраструктурёйы комитеты
сёрдар Солиты Тариэл
фехъусын кодта, ацы аз
специалисттё хиды ёф-
сён хёйттё кёй ныффи-
дар кодтой, фёндаджы
уадздзаджы ёмбёрзён
хъёдын хёйттё та баив-
той. Фёлё хид ёнёхъё-
нёй бындуронёй рацара-
зыны тыххёй фёрёзтё чи
радих кёндзён, уый сбё-

рёг кёнын хъёуы. Томай-
ты Ирбег профилон ве-
домствёйён бахёс кодта
ацы фарстамё лёмбынёг
ёркёсын ёмё хиды уа-
вёрмё иудадзыг цёст да-
рын, уёлдайдёр — зымё-
джы рёстёг.
Ёмбырды архайджытё

ма ёрныхас кодтой адё-
мён фехъусын кёныны
системёйы цёттёдзина-
дыл,  стёй сфидар кодтой
къамисы куысты пълан
2024 азмё.
Уый тыххёй фехъусын

кодта РЦИ-Аланийы Сёргъ-
лёууёджы ёмё Хицауады
пресс-службё.

ГАПБАТЫ Алетё

Советон Цёдисы дыууё хатты ёмё
Монголы Адёмон Республикёйы
Хъёбатыр, ёфсады инёлар Плиты
Алыксандры фырт Иссёйы ном сса-

рынён ёрёджы Мёскуыйы Поклоны
хохыл ёрбынёттонуёвёг 1941-1945
азты Фыдыбёстёйы Стыр хёсты цен-
трон музейы "Намысы зал"-ы ацыд
кадджын ёмбырд. 
Дзыллон мадзалы архайдтой инё-

лар-лейтенант Ходы Алыксандр, Цё-
гат Ирыстонёй Федерацийы Советы
сенатор Мамсыраты Таймураз, Мёс-
куыйы ирон ёхсёнады сёрдар Абай-

ты Алан, Мёскуыйы ирон ёхсёнады
хистёр Ходы Тамерлан, Уёрёсейы
Президенты цур Цёгат Ирыстоны
Ёххёстбарджын минёвар Игор
Барсков ёмё ёндёртё.

Нё уацхёссёг

Г
азет "Рёстдзинад"
мё хёзнаты хёзна-
дёр у, 60 азёй

фылдёр дён зонгё йемё,
йе ‘рмёджытё, стёй йе
‘взаджы ахаст тынг цё-
уынц мё зёрдёмё. Газет
ёрвылбоны хабёрттыл
дзурёг у, "Рёстдзинад"
сыл дзуры уёндонёй,
ныфсджынёй йё ном
хъахъхъёнгёйё. 
Адём се ‘взаг ёмё се

‘гъдёуттёй адём сты. Ацы
хъуыддаг кёй цуды абоны
Ирыстоны, ууыл фёдисы
хъёр кёнём  "Рёстдзи-
над"-ы руаджы. Дуне нё
нарт, Къоста ёмё Васойы
руаджы кёй базыдтой, уый
дёр фылдёр бёрцёй,
"Рёстдзинад"-мё хауы.  
Абоны дуг йё бон калы,

фёзынд алцёуыл дёр,
тынг нё цардыуагыл, нё
хёзнатё — нарт, зёхх, ис-
тори, кёфтытё — сдзырд-
даг сты. Сыхаг адёмтёй
фёзынд ахёмтё, кёцытё
сё ивазынц сёхимё, ис-
тори ёмё рёстдзинадыл
цъыфкъахёй лёгёрд-
гёйё. Цёргё-цёрёнбон-
ты Кавказмё цы бёлццёт-
тё фёцыд, уыдон диссёг-
тё фёфыстой махыл,
ирёттыл. Стыр аргъ скод-
той нё уынд, нё конд, нё
зонд, нё уёрх ёмё нё
дёргъён, нё удты хорз
миниуджытён, нё дарёс
ёмё нё арёхстдзинёд-
тён, нё уёздан уазёгуар-
зондзинадён, не ‘гъдёут-
тё, не ‘взаг ёмё нё
къёбицён, ирон сылгой-
маджы рёсугъд уынд ёмё
арёхстдзинадён.

"Ёххормаг — хёраг,
мёстджын — дзураг", —
зёгъы ирон ёмбисонд.
Нё мидёггаг царды ныв-
тыл нё къух кёй исём,
уый газет "Рёстдзинад" иу
ёмё дыууё хатты нё
загъта, фёлё цы… Дон хи-
ды бынты. Мё дзырды, мё
масты сёр у, Дадтеты Та-
милё ноябры мёйы кёрон
цы ёрмёг ныммыхуыр
кодта, ууыл, "Фыдджын
къабускаимё", зёгъгё.
Фыдёлтёй фёстёмё,

Ир сё уазёгыл ёмбёл-
дысты рёдауёй, лёггады
фынгыл уыдис ёртё уё-
ливыхы. Дуне нё базыдта
не ‘ртё уёливыхёй, нё
фыдджынтёй, бур физо-
нёг ёмё нёртон нуёз-
тёй. Нё рагон фыдёлтё
— нартё махён алцы дёр
ныууагътой, рёсугъдёй
сё лёвёрдта Сатана йё
къёбицёй.
Абон хъыгаг уый у, нё

адём кёй систой сё къух
хёбизджыныл, фыдджы-
ныл, картофджыныл, цё-
хёраджыныл. Ферох сё ис
(фыдджынёй дарддёр),
уыдонён сё мад кёй у
ёнёсёрист ёхсырёй ахст
цыхт. Фыдджынён йё ном
йё уёлё ис, конд вёййы
равзаргё фыдызгъёлёй.
Адон кёнгёйё, уыдонмё
ёндёр ёфтауён ницы ис
(арёх ма цёхёраджыныл
акёнынц фиу дёр). 
Кёмёндёр йё мады

мард куыд нё хъёр код-
той, махыл дёр уый ми
цёуы. Зёгъём ёй ёргом,
сарёх сты хёбизджын-
гёнджытё, фыдджын, кар-
тофджын, цёхёраджын
аразджытё. Мёгуырау —
сё хъёд, сё конд, иунёг
хёбизджыны дёр цыхт

нёй, фыдджыны фыдыз-
гъёл цёмёй у, уый бё-
рёг нёй, хом доны ад кё-
ны алы ран дёр хёдзарон
бёгёны. Ёхца хорз у, фё-
лё нацийы цёсгомёвдис-
джытё иугай адёймёгты
къухтёй сёфтмё цёуынц.
Йё рёстёджы Абайты

Васо ирон фынджы
рахуыдта академи. Афтё-
тё куы кёнём, уёд тагъд
ирон фынджы схондзысты
ликбез. Мё ныхас фёбёл-
вырддёр кёнон: дзуармё
цы ёртё фёрсчы хёс-
сём, уыдон амынд фёрс-
чытё нё вёййынц, дзуар-
мё цы ёртё хёбизджыны
хёссём, уыдон — ёлхён-
гё.  Нарты Сатанайы къё-
биц бонвыддёр кёны. Ни-
куы мё ферох уыдзён Уа-
таты Бибойы ныхас: "Ирон
фынгыл фыдджын куы нё
уа, уёд уый цёй фынг у".
Уыдис рёстёг, ёмё-иу
фынгыл нёлгоймёгтё куы
ныхъхъёр кодтой "Сой Са-
тана". Цымё йё ёмба-
рём абон?.. Цавёр сойы
кой у, уый. 
Аххосёгты зонём, дуг

хёссы алцы дёр, дугимё
та зын хёцён у. Не ‘вза-
гён тёрсём — куы йыл
дзурём, уёд ын ёппын-

дёр тас ницёмёй у. Тёр-
сём не гъдёуттён — нё
сыл хъёуы къух исын ёмё
цёрдзысты не ‘хсён. Нё
нуазён, сгуы ёмё базыг,
физонёгён ёмбёлон
хёйттё — зонын ёмё сё
амонын хъёуы кёстёр-
тён.
Нё дзуары бонтё,

куывдтё, чындзёхсёвтё
— фидауынц зардёй, каф-
тёй, ракуывд ёмё раны-
хасёй, уёздан ёмё
хёдёфсёрмдзинадёй .
Абон сё куыд ёххёст кё-
нём, уый нё рёсугъд
фёстиуджытём не ‘ркён-
дзён. Йё хёдзары чи цы
хёринаг аразы, уый йёхи
хъуыддаг у, адёмы размё
кёй хёссём, уый та
хъуамё уа ёцёг фыд-
джын, хёбизджын, картоф-
джын… Адёмы хёзнатыл
цъыф мачи калёд.
Чи рёдийы, уымён йё

ных рёстёгыл куы нё
бакъуырём, уёд нын би-
рё "джынтё" хёсдзысты

нё размё. Ёртё хёбиз-
джыны — Хур, Зёхх ёмё
Дон хъуамё уой сё раны.
Тамилёйы зёрдёрыст-
дзинад хъуамё бамбарём
ёмё нё дарддёры фён-
дёгтыл ахъуыды кёнём.
Гъёйтт-мардзё фёси-

вёд нём ис, ёмё уыдон
хъуамё ахуыр кёной фы-
дёлты хёзнатыл. Дзырд
"нёртон" ёрвылбон дёр
хъуыдыйаг у, нарт та ма-
хён цёвиттойнаг сты ал-
цёмёй дёр. Сё физонёг
саджы фыдёй уыд, уый
фыдызгъёл сём уыд кад-
джын. "Цёхх ёмё дын
кёрдзынёй — фысым
стём". Нё фыдёлты ар-
фёйаг ныхас у, ёмё йё
куы ёххёст кёнём, уёд
уыдзыстём ёцёг нёртон-
тё, кённод та баззай-
дзыстём дёлёсин ирёт-
тёй.

"Хёрдёй хъулон нёй",
— зёгъы нё фыдёлты
ёмбисонд. Цы нём ис,
уый хъуамё бёзза ёмё
адёмы зёрдёмё цёуа.
Дунейы адёмтё нё ба-
зыдтой нё уёливыхтёй
ёмё сын мах та цы митё
кёнём. Нёма байрёджы,
аргъыл ма чи дзуры, ёмё
скён ёцёг хёбизджынтё,
фыдджынтё, картофджын-
тё. "Джын" алы ран ёмё
алы хатт нё фидауы, нё
фынджы фидауц фыдджын
ёмё уёливыхтён "джын"
у ёцёгёлон. 
Айразмё ма  "Рёстдзи-

над" фыста, цёмёй ирон
хёдзар  Дзёуджыхъёуы
сырёза, адём сё уёгъд
рёстёг цёуой уырдём
ёмё ахсджиаг фарстайыл
ныхас кёной. “Иры Стыр
Ныхас", "Районты Ны-
хастё", "Мыггёгты  Ны-
хастё" сё хъус хъуамё
фылдёр ёрдарой не ‘взаг
ёмё не ‘гъдёуттём, ёр-
дарой, цёмёй ирон иро-
нёй баззайа, Ирыстон та
— Ирыстонёй.
Хъыг макёмё фёкё-

сёнт мё ныхёстё, фёлё
йёхи ирон чи хоны, уый
хъуамё ирондзинады сё-
рыл тох кёна. Цёцён ёр-
гуыбыр сты ацы ахсджиаг
фарстатём ёмё сё мах
дёр бафёзмём. "Ис исы
нё мары", загътой нё фы-
дёлтё. Дзургё сыл кё-
нём, фёлё афон у,
хъуыддаг равдисынён. Не
‘взагыл ёгёр суёлёхох
стём, не ‘гъдёутты бына-
ты ёвёрын райдыдтам
ёдзёллаг ёгъдёуттё. 
Нё фёсивёд Украи-

нёйы зёххыл цы хъёба-
тырдзинад ёвдисынц, уый
сын фыдёлтёй баззад.
Ёвзаг ёмё нын ёгъдёут-
тё дёр фыдёлтёй базза-
дысты ёмё сыл нё къух
ма исём. Нё фёсивёд
рёхджы сёрибары ты-
рысаимё куыд ёрыздё-
хой, уый бёрц амонд нё
уёд. Сё ног азыл, сё фы-
дёлты зёххыл цы сёмбё-
лой, уый сын уарзы нё
цёст.
Ир — нарты цёуёт! Фи-

дар ёмё домбай ут. Уё
сомбонмё кадджын ёмё
цытджынёй цёут. Ног
азыл  цин ёмё ёнтысты-
тимё сёмбёлут!

ПЛИТЫ Гацыр,
профессор, 

Къостайы номыл
паддзахадон 

премийы лауреат

Уёрёсейы Хицауад
Цёгат Кавказы феде-
ралон зылды цыппар
регионы агропро-
мышленнон комплек-
сы райрёзтён радих
кодта миллиард со-
мёй фылдёр.

Ёппётёй стырдёр —
675 милуан сомы бёрц —
трансфер ёрбарвит-
дзысты Цёгат Ирысто-
нён. 

"Дихгонд фёрёзтёй
фосдарён фермётё,
стёй хъёууонхёдзарадон
продкуци ёфснайдёй да-
рынён ёвёрёнтё аразы-
нён ёмё сё цалцёг кё-
нынён хъёугё хёрдзты
хай бафиддзысты. Ныхас
цёуы бёстёйы алы реги-
онты 100 инвестицион
проектёй фылдёр ёх-
хёст кёныны хъуыдда-

гыл", — фыст ис бардзыр-
ды.
Уымёй уёлдай, Цёцё-

ны республикёйён агро-
промышленнон комплексы
объектты арёзтадён
ёмё сё нывыл кёныны
куыстён хъёугё хёрдзтё
бафидынён радих кён-
дзысты 188,1 милуан со-
мы, Кёсёг-Балхъарён —
126,7 милуаны, Стъарапо-
лы крайён та — 36 милуан
сомы.

ГУГКАТЫ Жаннё

Цёгатирыстойнаг
компани "СпецЭко-
Сервис"-ы пресс-
службё куыд фехъу-
сын кодта, афтёмёй,
Д з ё у д ж ы х ъ ё у ы
фёндёгтё цёмёй бы-
рынцъаг ма уой, уый
тыххёй сыл фёнда-
гон кусёндёттё дык-
каг хатт змис ёмё
цёхх ёмхёццёйё зё-
рын  райдыдтой.

"Боныхъёд нымай-
гёйё, райсомёй раджы
фёндёгтыл ихы ныхмё
буаргъёдтё ноджыдёр
ма иу хатт байзёрддзыс-
тём. Ёхсёвы ацы куыст

ёххёст кёндзысты 200
адёймаджы ёмё чы-
сылгабаритон техникёйы
фараст иуёджы", — фыст
ис хъусынгёнинаджы.
Уё зёрдыл уын

лёууын кёнём: амёй
размё паддзахадон авто-
инспекци адёмён ба-
фёдзёхста фёндагыл
цёуыны фётк биноныг
ёххёст кёнын. Ныртёк-
кё регионы иуёй-иу ра-
йонты уёлдёфы темпера-
турё хёццё кёны уазалы
ёртё градусмё. Уёвён
ис, ёмё фёндёгтыл их-
джын уёлцъар фёзын-
дзён.

Нё уацхёссёг

Инёлары кадён

Фыссынц "Рёстдзинад"-мё

Зёгъын мё 
хъуыдытё

Нё фёсивёд Ук-
раинёйы зёххыл
цы  хъёбатырдзи-
над ёвдисынц, уый
сын фыдёлтёй
баззад. Ёвзаг ёмё
нын ёгъдёуттё
дёр фыдёлтёй
баззадысты ёмё
сыл нё къух  ма
исём. Нё фёсивёд
рёхджы сёрибары
тырысаимё куыд
ёрыздёхой, уый
бёрц амонд нё
уёд. Сё ног азыл,
сё фыдёлты зёх-
хыл цы сёмбёлой,
уый сын уарзы нё
цёст.

”

“

Фёндагон
хёдзарад

Змис ёмё
цёхх 

ёмхёццёйё

Хардзы 
хай 

бафидынён

Бёрёгбётты ёдасдзинады уавёрмё — 
уёлдай цёстёнгас

"Хъёды терапи — 
алкёмён дёр"

РЦИ-Аланийы Хицауады Сёрдары хёдивёг
ПЛАТЫ Альбинё  архайдта чысылмобилон адёмы
реабилитацийы станцё "Хъёды терапи — алкёмён
дёр"-ы байгомы мадзалы. Объект ёрбынат кодта
Дзёуджыхъёуы Дендрарийы паркмё бацёуёны.

Зёххы фарстатё

Куыстгонд цёуынц
Цёгат Ирыстоны паддзахадон исбон ёмё зёххы

ахастдзинёдты министр ТЕДЕТЫ Руслан куыд фе-
хъусын кодта, афтёмёй стёмтёй фёстёмё нё
республикёйы ёппёт хъёууонхёдзарадон
нысаниуёджы зёххытё куыстгонд ёрцёуынц.

Хардзгонд электрон тыхы аргъ афо-
ныл чи нё бафыста, амынд ёмгъуыд-
мё уыцы фёлхасгёнджытём бар-
выстёуыд, ёмткёй райсгёйё, 245
милуан сомёй фылдёры бёрц 2578
хъасты, ёмё афтёмёй, хъуыддаг
тёрхондонмё нё бахёццё кёнгёйё,
хёсы райдиан бёрцёй 23 проценты
фыст цёмёй ёрцёуой, электроком-
панийён ууыл бацархайын бантыст.
Фёлхасгонд электрон тыхы аргъ

афоныл фидын ёмбёлы, зёгъгё,
энергетикты ахём домён чи ницёмё
ёрдардта, уыцы абоненттыл ноябры
алыхуызон къёпхёнты тёрхондёттём
барвыстёуыд, ёмткёй райсгёйё,
121 милуан сомёй фылдёры бёрц
чысыл хъуагёй 800 хъасты. "Севкав-

казэнерго"-йы пайдайён рахастёуыд
146 милуан сомы бёрц 200 тёрхона-
дон актёй фылдёр (амёй размё ёр-
выст хъёстытыл ныхасы бёрёггё-
нёнтём гёсгё).
Энергокомпани алы фёлхасгёнё-

гимё дёр бастдзинад дары ёмё
хъуыддаг тёрхондонмё цёмёй ма
бахёццё уа, ууыл архайы. Раздёры
арёзт мадзёлттёй пайда кёд нё
вёййы, уёд хёс ёнёбары бадомы-
нён энергокомпанийы бахъёуы тёр-
хондонмё бахъаст кёнын. Уыимё
хёсдарёг уёлёмхасён тёрхонадон
фиддонтё дёр  бафиды. Хёсы бёр-
цёй уёлёмё фидын кёй бахъёуы,
фиддон афоныл нё бафидыны тыххёй
ахём пеня кёй банымайынц, электрон
тыхёй пайдагёнджытёй уый рох ма
уёд.

"Россети Цёгат Кавказ"-ы
пресс-службё

Экономикё

Хёсы бёрц фёкъаддёр
Ацы азы ноябры 1215 адёймаджы кёй дардтой, 56 милуан сомёй фылдё-

ры бёрц уыцы хёс, хъуыддаг тёрхондонмё ма бахёццё кёнгёйё, фыст цё-
мёй ёрцёуа, компани "Россети Цёгат Кавказ"-ы филиал "Севкавказэнерго"
ууыл бацархайдта.



№ 234 (25963) 2023 АЗЫ ЦЫППУРСЫ МЁЙЫ 19 БОН 3

Паддзахы заман ирон кънйёзтён
быдыры зёххытё куы байуёрстой,
уёд Тлаттаты Беслён 1847 азы Хъо-
банёй ралыгъд быдырмё ёмё ацы
ран ёрцард. Йё фёдыл ма ёр-
лыгъдысты 17 хёдзары. Кём ёр-
цардысты, уыцы бынат схуыдтой
Беслёныхъёу. Беслёнён йёхицён
цот нё рацыд, хуыдтой йё карз
ёмё тызмёг лёг. 1866 азы Тлатта-
ты Беслён куы амард, уёд хъёуы
цёрджыты нымёцыл ёфтын рай-
дыдта. 1875 азы Беслёныхъёуы
рёзты арёзт ёрцыд ёфсёнвёндаг
Ростов-Дзёуджыхъёу. 1893 азы ма
йыл бафтыд ног къабаз Беслён-
Гудермес. Уый уыд Грознайы
нефтмё фёндаг, уымё гёсгё йын
бёстёйы экономикёйы рёзты стыр
нысаниуёг уыд. 
Уёдё кёддёр Беслёны нартхо-

ры комбинат дёр хъуыстгонд уыд
канд Советон Цёдисы нё, фёлё
фёсарёнты дёр. Йё хъомысмё
гёсгё нымад уыд Европёйы фыц-
цаг ёмё дунейы дыккаг егъаудёр
куыстуатыл. Ёмё канд комбинат нё
уыд. Йемё иумё арёзт цыдысты
скъолатё, Культурёйы галуан, рын-
чындон ёмё поликлиникё, цёрён
хёдзёрттё фёллойгёнёг адёмён
ёмё афтё дарддёр. Фёлё, хъыга-
гён, абон комбинатёй ницыуал
баззад.
Рахизфарсы район ёрбынат кодта

Цёгат Ирыстоны скёсёйнаг хайы
Терчы рахиз был 441,29 квадратон
километры фёзуатыл. Йё цёрджы-
ты нымёц у 57063 адёймаджы. Йё
административон центр — Беслёны
горёт. Алы районён дёр йё фи-
дауц ёмё йё хъёддыхдзинад хъёу-
тё сты. Рахизфарсы районы цы 10
хъёуы ис: Хуымёллёг, Брут, Заман-
хъул, Раздзог, Бётёхъойыхъёу, Ног
Бётёхъойыхъёу, Цёлыкк, Фарны-
хъёу, Зилгё ёмё Олгинскё. Уым
фёллой кёнынц ёмё хёларёй
цёрынц бирё адёмыхёттыты
минёвёрттё. Цёрджыты удёнцой-
дзинадён дзы ис Уёлахизхёссёг
Сыгъдёг Георгийы, хъизёмёрттё
баййафёг Сыгъдёг Варварёйы
ёмё Сыгъдёг Александр Невскийы
номыл аргъуантё Беслёны, теракт
баййафёг 1-ём скъолайы кёрты
дёр, арёзт ёрцыд аргъуан (Храм на
Крови святых Великомучеников и
Исповедников Российских). Уымёй
уёлдай ма чырыстон аргъуан ис
Бётёхъойыхъёуы. Пысылмон диныл
хёст чи у, уыдонён мёзджыттё ис
Беслёны ёмё Зилгёйы.  
Уёдё куыд цёрынц абон районы

фёллойгёнджытё, цавёр ёнтысты-
тё бафтыд сё къухы, цы нысантё
сём ис фидёнмё ёмё сё куыд
ёххёст кёндзысты? Уый фёдыл

мах фембёлдыстём Рахизфарсы
районы муниципалон сконды сёргъ-
лёууёг Фрайты Сосланимё.

— Сослан, дё бон хорз уёд!
Куыд ёмё цёмёй цёры абон
Рахизфарсы район? Афёдзы
райдайёны районы разамынд
йё размё цавёр нысантё сё-
вёрдта ёмё дзы ныридёгён уё
къухы цы бафтыд?

— Ёгас нём цёут! Афтё зёгъён
ис, ёмё афёдзы райдайён нё раз-
мё цы нысантё сёвёрдтам, уыдон
иууылдёр ёххёстгонд ёрцыдысты.
Раст зёгъгёйё, афёдз уёззау ра-
уад. Иуёй, Украинёйы зёххыл цы
сёрмагонд ёфсёддон операци цё-
уы, уый. Иннёмёй та, Америкёйы
Иугонд Штаттё ёмё европёйаг
паддзахёдтё нё бёстёйы ныхмё
цы санкцитё расидтысты, уыдон
хорзёрдём нё фёзындысты нё
экономикёйыл. Адёмы мызд ёмё
пенситыл ницы ёфты, афтёмёй
ёргътё уёлёмё цёуынц. Уыцы

хъуыддёгтё нё районы цёрджыты
дёр тыхсын кёнынц. Ахём уавёрты
мах нёхицён хёсыл нымайём, ёп-
пёт хъарутёй дёр, дысвёлдёхтёй
архайын, адёмы царды уавёртё
фёхуыздёр кёныныл, фылдёр ёр-
гом аздахын социалон-экономикон
фарстатём. Уымё гёсгё, ахуырад,
культурё ёмё спорты къабёзты
Беслёны арёзт ёрцыдысты, социа-
лон ахадындзинад кёмён ис, ахём
аст объекты.

— Беслёны рёзты генералон
пълан куыд ёххёстгонд цёуы?

— Генералон пъланы фёлгёты
цалцёггонд ёрцыд Беслёны кана-
лизацион системё. Уый иу 60 азы
дёр ивд нё цыд. Цёттё сты ног
сыгъдёггёнён арёзтёдтё, ёмё

сё тагъд рёстёджы пайда
кёнын райдайдзыстём.
Ёнё ацы куыстытё бакён-
гёйё, нёй фёндёгтё ара-
зён дёр, уёд та сё фёстёмё
къахын бахъёудзён. Сё куыст
кёнынц, социалон ахадындзинад
кёмён ис, ахём объекттё: сывёл-
лётты сфёлдыстадон рёзты центр
"Альтаир", иумёйагахуырадон скъо-
ла 550 бынатён Чкаловы уынджы,
120 ёмё 230 бынаты кём ис, ахём
дыууё рёвдауёндоны Ногъайты
ёфсымёрты уынджы ёмё Рево-
люцийы фёрсуынджы. Ацы бё-
стыхёйттё сё дуёрттё байгом
кодтой сё фыццаг хъомылгёни-
нёгтён. 
Кадджын уавёры байгом ста-

дион "Пищевик" дёр. Ис дзы
2000 бадён бынаты. Цёмёй
дзы суанг республикон спорти-
вон ерыстё дёр арёзт цёуой,

уымён дзы алы фадёттё дёр ис.
Ёппёт ранымад объекттё дёр
фыст ёрцыдысты районы муниципа-
лон исбонадыл.
Кёронмё фёхёццё кёны ёп-

пётдунеон терроризмы ныхмё тохы
культурон-патриотон центры арёз-
тад "Беслан. Школа №1". Фёстё-
дёр центр ифтонггонд ёрцёудзён
хъёугё ёрмёджытёй.

2023 азы кёронмё сцёттё уы-

д з ы с т ы
и у м ё -

йагахуыра -
дон скъо-
ла 550
бынати-

мё Менде-
леевы уын-
джы ёмё сы-
вёллётты му-

зыкалон скъола.
Уымёй дарддёр,
арёзт цёуы тагъд
медицинон ёххуысы
станцёйы дёлхайады

агъуыст, цалцёггонд
цёуынц поликлиникё,
Сывёллётты сфёл-
дыстадон хёдзар, Фё-
сивёды галуан, куыст
цёуы Окружнаяйы уын-
джы фёлладуадзён
парчы фёлгонцадыл.

2022 азёй нырмё
ивём, уарыны дётты
канализацион ёмё
нуазыны доны хётёл-
тё. Ёппёт уыцы
куыстытё нё къухы
бафтдзысты 2024 азы
кёронмё.

— Республикёйы алы районы
дёр риссаг фарстатё сты фён-
дёгты уавёр ёмё ёхсёнадон
транспорт. Сымахмё та куыд сты
уыцы хъуыддёгтё?

— Раст у, алы районы дёр фён-
дёгты уавёр нывыл кёй нёу. Ах-
хосаг уый мидёг ис, ёмё 60 азы
дёргъы нуазыны доны хётёлтё
ёмё канализацион системё ивд нё
цыдысты. Афтёмёй фёндёгтё куы
саразём, уёд та сё ногёй къахын
бахъёудзён.
Уый хынцгёйё, уёлдёр куыд

загътон, афтёмёй Беслёны уынгты
канализацион системё иууылдёр
баивтам. Цалцёггонд ёрцыдысты
транспортон къабазы 9 объекты,
ныртёккё цалцёггонд цёуынц 16
автомобилон фёндаджы. Ёппынё-
дзухёй куыст цёуы подрядон орга-
низацитимё, цёмёй куыстытё
афойнадыл,  ёмгъуыдмё гёсгё
фёуой.
Ноджы ма транспортон къабазы

15 объекты капиталон ёгъдауёй
цалцёггонд ёрцёудзысты Беслёны
генералон пъланы фёлгёты 2024
азы. 
Ёнёбафиппайгё нёй, нырыккон

автобустёй фёндаггонтё кёй
пайда кёнынц, Дзёуджыхъёумё
ёмё фёстёмё цёугёйё.

Паддзахадон програм-
мё "Хъёууон фёзуётты
комплексон райрёзт"-ы
фёлгёты нуазыны доны
хётёлтё ивд ёрцыд-
ысты Хуымёллёджы
ёмё Бруты хъёуты.
Уымёй уёлдай ма
арёзт ёрцыдысты иу-
мёйагахуырадон астёуккаг
скъола Бруты хъёуы ёмё спор-
тивон комплекс Хуымёллёджы.
Раздзоджы хъёуы цалцёггонд
ёрцыд астёуккаг скъолайы
бёстыхай. Бётёхъойыхъёуы
ивд цёуынц нуазыны доны хё-
тёлтё, уыимё дзы арёзт цёуы
ног рёвдауёндон. 
Ноджы ма муниципалон сконд

бацёттё кодта проектон-сметон
документаци, цёмёй цалцёггонд
ёрцёуой нуазыны доны хётёлтё
Ног Бётёхъойыхъёуы дёр.

— Ахуырады ёмё хъомылады
фарстатё районы куыд лыггонд
цёуынц?

— Уёлдёр куыд загътон, афтё-
мёй скъолатём бёлвырд цёстдард
цёуы. Беслёны ёмё Бруты хъёуы
ног скъолатё сарёзтам. Районы
ахуырадон уагдёттё, скъолаты
ахуырадон системё рацаразын
ёмё сног кёныны мадзёлттён
зынгё финансон ёххуыс райстам
Уёрёсейы паддзахадон программё
"Ахуырады рёзт"-ы фёрцы. Уый
нын фадат радта бындуронёй сцал-
цёг кёнын районы 10 иумёйагахуы-
радон скъолайы. Пъланмё гёсгё
2024 азмё бындурон цалцёг ёр-
цёудзысты районы ёппёт скъолатё
дёр. Уый ахъаз уыдзён ахуырадон
ёмё хъомыладон куыстён ёдас

ёмё бирё фадёттё саразынён.
Районы ёппёт скъолаты дёр бай-
гом сты "Рёзты тёлм"-ы центртё.
2023 азы 1 сентябрёй нё районы 7
скъолайы фёзындысты кадетон
кълёстё.

— Адёмы удёнцойдзинадён
цы арёзт цёуы?

— Уёлдай ёргом здёхт цёуы
абон ёхсёнадон фёлладуадзён
бынётты уавёрмё. Конкурс "Малые
города и исторические поселения"-
йы уёлахиз нын фадат радта Беслё-
ны Центрон парчы хёрзвадат арёзт-
мё бавналынён. Федералон проект
"Формирование городской среды"-
йы фёлгёты та фёуыдзён БМК-йы
Уёлахизы парчы рацарёзт.
Хицён адёймёгты ёххуысёй

хёстёгдёр фидёны арёзт ёр-
цёудзысты спортивон фёзуёттё
Олгинскёйы хъёуы ёмё Беслёны
6-ём скъолайы кёрты.
Рахизфарсы районы муниципалон

программё "Адёмы кёлёддзаг
хёдзёрттёй раивын"-ы фёлгёты
2023 азы кёронмё 12 бирёфатерон
хёдзары цёрджытёй 324 адёйма-
джы баивдзысты сё цёрён бынёт-
тё ног ранмё. 11 бинонтён, сёхи
фёндонмё гёсгё хёдзёртты бёс-
ты лёвёрд ёрцыд ёхца.

— Национ проекттё ёмё пад-
дзахадон программётё куыд
ёххёстгонд цёуынц?

— Национ проекттё ёмё пад-
дзахадон программё стыр хъомыс
сты муниципалитеты бирё социалон
ахсджиаг фарстатё лыг кёныны
хъуыддаджы. Дарддёр дёр ууыл
архайдзыстём.
Кёд Рахизфарсы районы социа-

лон къабазмё бюджетёй стыр ин-
вестицитё цёуы, уёддёр ёнё
зёгъгё нёй, хицён адёймёгты
ёххуыс районы экономикёйы рёз-
тён куыд ахъаз сты, уый тыххёй.  
Фёнды мё фёбёрёг кёнын,

дыууё миллиард сомы аргъ инвес-
тицион проект "РусМодус-Фид" куыд
ёххёстгонд цёуы, уый. Куыстуаты

хъомыс у 250 тон-
нёйы суткёмё
кёсёгтён ёмё
300 тоннёйы
ёмхёццё хол-
лёгтё цёттё
кёнын стурво-
сён. Ныридёгён
уал куыстуаты
фёллой кёнынц
128 адёймаджы.
Ё н ё х х ё с т

бёрнондзинады
ёхсёнад "Каза-

чий хутор"-ы ёнтыстдзинёдтё ны-
ридёгён хъуыстгонд сты. Дарддёр
дёр нырыккон дыргъдоны фёзуат
парахат кёндзён. Районы цёрджы-
тёй дзы фёллой кёны 50 адёй-
маджы бёрц.
Ёнёххёст бёрнондзинады ёх-

сёнад "АСТ"-ы стурвос ёмё
мёргътён ёмхёццё холлёгтё
цёттё кёнынц, уымёй уёлдай, ам
ёфснайд ёмё хусгонд цёуынц хо-
ры культуртё. Куыстуаты фёллой
кёнынц 53 адёймаджы. Йё раза-
мындмё ис фёндон, цёмёй суткё-
мё йё хъомыс 150 тоннёйы кёмён
уа, ахём мёнёуыссён куырой са-
разын. Арёзт ёрцёудзысты адми-
нистративон бёстыхай ёмё кус-
джытён лёвар хёрёндон. 

— Уё район сёрбёрзонд
кёмёй у, куысты, ахуырады,
спорты, медицинё ёмё царды
ёндёр къабёзты, уыцы адём чи
сты?

— Нё районы, йё гыццыл Ирыс-
тонён стыр кад ёмё ном чи скодта,
ахём адём бирё ис, номёй-номмё
сё нымад дёр нё фёуыдзыстём.
Не 'хсён чи нал ис, фёлё ирон
культурёмё зынгё ёвёрён чи
бахаста, уыдон сты: фыццаг ирон
сылгоймаг драматург Кочысаты
Розё, нё республикёйы адёмон
поэттё Ходы Камал ёмё Хъодзаты
Ёхсар, фыццаг советон ахуыргонд-
лингвист Ёлборты Барис, Цёгат
Ирыстоны адёмон артист, зарёггё-
нёг, радиойы диктор Мамсыраты
Тасолтан, Советон Цёдисы адёмон
артисткё Адырхаты Светланё,
УСФСР-йы адёмон артист Уататы
Бимболат. Уёдё ёрмёст Бётё-
хъойыхъёуёй рацыдысты ёртё Со-
ветон Цёдисы Хъёбатыры: Плиты
Иссё, Ходы Константин ёмё Бзар-
ты Георги. Ёнё ёрымысгё  нёй
РЦИ-Аланийы фыццаг Сёргълёууёг
Галазты Ёхсарбеджы ном дёр. Абон
дёр нём ис, йё удуёлдай фёллой
ёмё зёрдиаг архайдёй Ирыстоны
кадыл кад чи ёфтауы, ахёмтё. Уы-
донимё — дирижер ёмё компози-
тор, национ оркестры аивадон раза-
монёг Гёздёнты Булат, Олимпиаг
хъёзтыты чемпион уёгъдибар хъё-
бысхёстёй Сидахъаты Зауырбег,
фыссёг ёмё публицист Дауыраты
Дамир ёмё ма бирё ёндёртё.
Сосланимё бирё фёныхас код-

там зёрдёйё-зёрдёмё. Ёргом-
дзырд, зондджын, арёхстджын раза-
монёг. Царды фёлтёрддзинад
ёмё спорты стыр ёнтыстдзинёдтё
йё къухы кёй бафтыд, уыдон ын,
ёнёмёнг, фёпайда сты йё бёрнон
куысты. Фрайы-фырт йе 'мкусджы-
тимё сё размё цы стыр нысантё
ёвёрынц, уыдон сёххёст кёныныл
архайынц. Фёнды йё йё адёмён
бирё хорздзинёдтё саразын. Куыд
банкъардтон, уымё гёсгё у Ирыс-
тоны ёцёг патриот. Бирёхёттыты
йын фадат уыд, ёмё ныр дёр ис,
стыр горётмё, ёндёр бёстёмё
хуыздёр цардагур ацёуынён,
фёлё йё зёрдё никуы сивта йё
райгуырён Беслёныл, Ирыстоныл.
Йёхёдёг куыд загъта, афтёмёй
Дзёуджыхъёуы иунёг ёхсёв дёр
никуы баззад. Ёнё Беслён ын цард
ад дёр нё кёны. Уый та уый ёв-
дисён у, ёмё йё зёрдё кёй ни-
куы сивдзён йё фыдыуёзёгыл. У
ёмгарджын, хистёртён — уёздан
кёстёр, кёстёрты та — раст фён-
дагыл аразёг, аудаг хистёр.

— Мё царды мын бирё адём
баххуыс кодтой, се 'ппёты нё ра-
нымайдзынён, фёлё сё алкёддёр
бузныг уыдзынён. Уыдоны 'хсён,
Дзёгъойты Рамазан ёмё Андиаты
Сослан. Хъыгагён не 'хсён нал сты,
рухсаг уёнт, — зёгъы Фрайы-фырт. 
Йё фыццаг ахуыргёнёг Любовь

Семены чызг Исуповайы куыд
ёхсызгонёй ёрымысыд, уый йё
фёлмён мидбылбахудтёй дёр
бёрёг уыдис.

— Ёз ам Беслёны цёрын ёмё
цёрдзынён, ардыгёй никуыдём
ацёуинаг дён. Цёрёнбонты
районы сёргълёууёг дёр нё
уыдзынён, ёмё райсом мё
сыхёгтём, ме 'мхъёуккёгтём мё
бон цёмёй сыгъдёг цёсгомёй
бакёсын уа, ууыл алы бон дёр
архайын, — загъта кёронбёттёны
Сослан.

Рахизфарсы район

Нё хёдтулгё тагъд ёмё рог уади лёгъз фёндагыл. Фёнда-
джы фёйнё фарс адёймаджы цёст ради, зымёгмё кёй бацёт-
тё кодтой, уыцы хуымгонд быдыртё ёмё ног сагъд фёткъуы
бёлёсты уындёй. Нё балц уыд Беслёныхъёумё. Уёвгё
Беслён ныр стыр горёт у, егъау сахар, фёлё уёддёр адёмы
'хсён йё ном Беслёныхъёуёй ныффидар. Цёмён афтё
хуыйны, уый, чи зоны, газеткёсджытё се 'ппёт нё зонынц,
кёнё йё хъуыды нал кёнынц, ёмё сын ёй сё зёрдыл ёр-
лёууын кёндзыстём.

Фидёнмё — ныфсджын 
къахдзёфтёй

ГЁБУАТЫ Галинё



Пошив 
матрацев и одеял, 
есть в наличии 
и на заказ; 

стирка и ческа 
шерсти. 
Тел.: 

8-989-037-18-04.

Защита плодового сада 
от зимующих вредителей! 

Санитарная обработка на зиму плодовых 
деревьев и других культурных 
насаждений (опрыскивание).

Тел.: 8-928-856-90-89; 
8-928-856-90-83 Руслан.

Продаем 
чернозем 

высокого качества 
в мешках.
Доставка.
Тел.: 

8-928-856-90-89; 
8-928-856-90-83

(Руслан).

Ремонт 
стиральных машин 

на дому у 
заказчика 

(с гарантией).  
Тел.: 

8-919-421-80-09; 
8-961-820-92-02.

РЕКЛАМЁ, ХЪУСЫНГЁНИНЁГТЁ

Фёндагон-транспортон
бёллёхтё ёппётёй
арёхдёр кёй аххосёй
ёрцёуынц, уыцы карз ноз-
тёй фёндагыл цыды ёп-
пёт архайджыты цард
ёмё ёнёниздзинадён
тёссаг у.
Нозтджын скъёрджыты

архайдимё фёндагон-
транспортон бёллёхтёй
адёмы бахизынён Алаги-
ры районы автоинспектор-
тё,  фёндагыл цыды фёт-
кы пропагандёйы инспек-
тор, пъёлицёйы хистёр
лейтенант Бигъуылаты Ма-
ринёимё иумё фёндагыл
цыды архайджытимё про-
филактикон ныхас кодтой.
Расыгёй хёдтулгё скъё-
рын кёй не 'мбёлы, ба-
радхъахъхъёнджытё фён-
дагыл цёуджыты зёрдыл
уый ёрлёууын кодтой.
Хёдтулгё скъёрёджы

ёвронгдзинадёй, фёнда-
гыл ёппёт цёуджыты
ёдасдзинад аразгё кёй у,
уый тыххёй хабар фехъу-
сын кёнгёйё, ныхасы
рёстёг автоинспектортё
адёмён зёрдылдарён
фыстёджытё радтой.
Нозтджынёй транспортон
фёрёз скъёргёйё,
адёймагён йё бон ивёг
фёндагон уавёр рёвдз
рахатын кёй нё вёййы,
уый нымайгёйё, уёззау
фёстиуджытимё фёнда-
гон-транспортон бёллёхты
фылдёр хай ёрцёуы
адёймаджы сёры магъзы
куыстыл ёвзёрырдём
ахадёг карз нозты ах-
хосёй.
Уё зёрдыл уын лёууын

кёнём: нозтджынёй
транспортон фёрёз скъё-
рёг адёймаджы фёивар
кёнён ис 30 мин сомёй,
стёй йё скъёрёджы ёв-
дисёндарёй фёцухгёнён
ис 1,5-2 азы ёмгъуыдмё.
Расыгдзинады фёдыл

медицинон иртасынад
ацёуыныл не сразы уёвы-
ны цау банымайён ис нозт-
джынёй транспортон фё-
рёз скъёрынадыл. Дыккаг
хатт нозтджынёй транс-
портон фёрёз скъёрыны
тыххёй адёймагёй Уголо-
вон кодексы 264.1-ём
статьямё гёсгё бадомён
ис уголовон бёрндзинад.
Хёдтулгё скъёрджытё

зёрдё бавёрдтой фёнда-
гыл цыды фётк биноныг
ёххёст кёнынёй ёмё
расыгёй транспортон
фёрёзтё скъёрыны тых-
хёй хабёрттё ёнёмёнг
барадхъахъхъёнджытён
хъусын кёнынёй.

РЦИ-Аланийы
Мидхъуыддёгты 

министрады
пресс-службё

А
лы адёмы цар-
ды дёр вёййы,
фер о х гёнён
кёмён нёй,

дзыллёты зёрдёты
ёнустём чи баззайы,
ахём цаутё. 1941 аз ис-
торимё бацыд зёрдё-
риссён азёй. Уёд мин-
гай хёстонтё ацыдысты
райгуырён зёхх знагёй
бахъахъхъёнынмё. Уыцы
ёхсарджын хёстонтимё
уыдысты Лескены фёси-
вёд дёр. 734 адёймагёй
334 нал сыздёхтысты сё
фыдыуёзёгмё, тохы
быдыры хъёбатырёй
фёмард сты. Кёд хёсты
фёстё бирё азтё
рацыд, уёддёр зынг-
хуыст лёппуты нёмттё
рох не сты. Сё фарн сын
дарддёр хёссынц хъёу-
бёсты ног фёлтёртё.

"Лескены хъёбатыр
хёстонтён, райгуырён
бёстёмё ёнёкёрон
уарзондзинад ёмё сё
ёнёмёлгё сгуыхтдзи-
нёдты кадён" — ахём
нысанимё фембёлд
ёрёджы уыд Лескены ас-
тёуккаг скъолайы. Ахуыр-
дзаутё сёхи зёрдиагёй
цёттё кодтой. Бузарты
Зауыр, Фатимё Му-
саддинова, Хъараты
Аскар ёмё иннётё
радзырдтой Лескены
хъёбатырты тыххёй.
Нё хъёуккёгты 'хсён

нёй, Советон Цёдисы
кёнё Уёрёсейы хъёба-
тыры кадджын номхёс-
сёг, фёлё кёддёрид-
дёр уыдысты раззёгти-
мё, ёвдыстой сёрён-
дзинад, фыдыбёстёйыл
ёнувыддзинад. Уыдонёй

иу, Хъараты Мёхёмёт
— Фыдыбёстёйы Стыр
хёсты архайёг. Ёнё-
дызёрдыгёй, йё цард
радта, схёцын кодта, зна-
джы танктё ёмё фис-
тёгёфсёддонтё кём
цыдысты, уыцы фёндаг.
Хъарайы-фырты ном сё-
рыстырёй хёссы не скъо-
ла.
Царды бирё ёнён-

хъёлёджы хабёрттё ёр-
цёуы. Ёнёнхъёлёджы
уыд адёмён сёрмагонд
ёфсёддон операцийы
райдыд дёр. Абон рай-
гуырён бёстё сиды,
кёддёр Рейхстаджы
сёрмё Уёлахизы Сырх
тырыса чи ныссагъта, уы-
доны фёдонтём. Ёмё та
Лескены фёсивёд сты
раззагдёртимё. Хъыга-
гён, не 'мзёххонтёй
тохы быдыры фёмард
Хёмыцаты Солтан. Зна-
джы нёмыг хъёбатыр
лёппуйён йё цард ас-
къуыдта. Йё амёлёты
фёстё йын лёвёрд ёр-
цыд "Хъёбатырдзинады"
тыххёй майдан. Йё иу-
нёг ёдзард хъёбулы но-
мыл, ныййарёг мад скъо-
ламё ёрбахаста туя-бё-
лёстё. Ныр Солтаны но-
мыл рёздзысты кёрты.
Уыцы бон ныхас цыд,

ныртёккё йе ‘фсёддон
хёс чи ёххёст кёны рай-
гуырён бёстёйы раз, уы-
доны тыххёй дёр.
Хъёбатырдзинад кёд-

дёриддёр бёрзонд
ёвёрд уыд ирон адём-
мё. Тёккё фыццаг бо-
нёй сёрмагонд ёфсёд-
дон операцийы архайы
Хъараты Давид. Ныр-

тёккё йын улёфты рёс-
тёг ис, ёмё ссыд йё
фыдыуёзёгмё, йё рай-
гуырён хъёу Лескенмё,
бабёрёг кодта йё уар-
зон скъола. Тынг ёхсыз-
гонёй йыл сёмбёлдысты
ахуыргёнджытё ёмё
скъоладзаутё. Цымыди-
сёй хъуыстам Давиды ра-
ныхасмё. Куыд базыдтам,
афтёмёй ныфсхаст сал-
дат дыууё хатты фёцёф
ис, фёлё та-иу госпитё-
лы  фёстё ёрлёууыд йё
хёстон ёмбёлтты фарс-
мё. Хорзёхджынгонд ёр-
цыд "Хъёбатырдзинады"
орден ёмё "Жуковы"
майданёй. Сывёллёт-
тём диссаг фёкаст, ёр-
хъулайы бахаугёйё, йёхи
цардыл нё хъуыды кён-
гёйё, Давид йё хёстон
ёмбалы уёззау цёфёй,
фондз километры йе
'ккойы куыд фёхаста, уы-
цы хабар. Бирётё сё
цёссыг нё баурёдтой,
уымён ёмё уым сты сё
хиуёттё, зонгётё.
Скъолайы директор Са-

геты Ларисё арфё ра-
кодта Давидён: 

— Дёхи бахъахъхъён,
цы стыр нысанмё тырнут,
уый къухы бафтёд. Нёхи-
мё уёлахизимё куы ссё-
уат, уёд уый махён стыр
бёрёгбон уыдзён. 
Ёмбырд фёцис, фёлё

ма скъоладзаутё Давиды
алыварс сёмбырд сты,
хъёбатыримё фембёлд
рауад ёнёферохгёнгё.

ЦЪЕБОЙТЫ Жаннё,
Лескены 

скъолайы историйы
ахуыргёнёг

Фёндагон 
фётк

Бёллёхёй
адёмы 

бахизынён
Акци "Хёдтулгё

скъёрыны рёстёг нё
нуазын" ёххёст кён-
гёйё, хёдтулгё ёврон-
гёй скъёрын кёй ём-
бёлы, цёгатирыстойнаг
автоинспекцийы кус-
джытё уый хёдтулгё
скъёрджыты зёрдыл
ёрлёууын кодтой.

Иу цёу — дзугён сё
фётёг.

************
Иу дзёнгёрёджы

хъёр фёдисы бон
дардмё хъуысы.

************
Иу хус къёцёл — ар-

тён ёндзарён.
************

Иу лёджы бон дёр би-
рё у.

************
Иу хур дёр у, фёлё

алкёй дёр тавы.
************

Ёхсёны хуымы хёрёг
хизы.

************
Ёхсёны хуым — хъа-

зёндон.
************

Ёхсёны уазёг ныхасы
зайы.

************
Ёхсёны уазёг хур-

мё баззад.
************

Ёхсёны мард — ёнё-
ныгёд.

************
Ёхсёны мард, дам,

уёлёуыл баззад.

Ёмбисёндтё

Фыссынц "Рёстдзинад"-мё

Хъёбатыримё 
фембёлд

И
рон адёмы 'хсён ёдзух-
дёр уыдис, дёсныйад чи
кодта, ахём иугай адёй-
мёгтё, ёмё сыл адём

ёууёндгё дёр кодтой. Заманхъулы
уыдонмё хаудта Зёнджиаты Хаджи
дёр.
Уыдис хъуыстгонд дёсны,

ёмё йё ном абон дёр фёлтёрёй-
фёлтёрмё адёмёй нё рох кёны.
Мё фыдымад Зёнджиаты Меретимё
уыдысты дыууё ёфсымёры цот,
ёмё-иу нёхимё дёр арёх уыдис.
Иу бон та нём ёрбацыд, ёмё йын
Мерет цёхх ёмё кёрдзын ёрё-
вёрдта, графин арахъхъимё. Хаджи
уёздан лёг уыдис, стёй нозтмё дёр
ёмхиц нё уыд. Ёртё арахъхъы куы
банызта, уёд афтё зёгъы йё хойён:
"Кёд хёдзарён исты ёххуыс хъёуы
мё дёсныйадёй, уёд, табуафси".
Мерет ын рахъаст кодта, нё

мёргътё, дам, айк ёфтауынц, фёлё
къуыртты бадын сё зёрды нёй. Ха-
джи йём байхъуыста лёмбынёг
ёмё афтё: "Райсом мёнё лёппуйы
рарвит мысайнагимё, ёмё сын ёз
хос скёндзынён".
Дыккаг бон скъолайё ёрбацыд-

тён, ёмё мём Мерет ёртё сомы
радта, адон Ирыстонмё (афтё хуынд
хъёуы ёмбис) Хаджимё фёхёццё
кён, зёгъгё.
Мё фёндаг уыдис хъёуы

астёуты Карсанаты
Тъусайы дуканийы рёз-
ты. Къафетт бирё
уарзтон, фёлё ёх-
цамё бавналын нё
бауёндыдтён. Ба-
хёццё дён Ха-
джийы хёдзармё
ёмё дуар бахос-
тон.
Куыдзы рёйынмё

Хаджи ракаст ёмё,
мён фенгёйё, фёстё-
мё баздёхт, ам мём фёлё-
уу, зёгъгё. Ёз ёртё сомы
систон мё дзыппёй ёмё ахъ-
уыды кодтон, адон ын бирё

уыдзысты йё гёххёттыл фыстытён,
зёгъгё. Ёртё сомёй иу хибарёй га-
лиу дзыппы ёрёфснайдтон ёмё ён-
хъёлмё кастён "фыстёгмё". Уа-
лынмё Хаджи дёр рацыд ёмё мём,
гёххётт ратгёйё, загъта: "Мё хо-
йён зёгъдзынё, ацы фыстёг лыстёг
скёрдёд ёмё йё изёрёй мёргъ-
тён сё хёринагимё радтёд. Уый
фёстё райсомёй кёркуасёнты йе
'ккойы хъёмпы голлагимё кёркдон-
мё бацёуёд ёмё сё цъылынёй
фёнёмёд". Ёз гёххётт райстон
ёмё рацёуон, зёгъгё, уёд мём Ха-
джи дзуры: "Ёмё дём мё хо ницы
радта мысайнагён?" Куыннё, зёгъ-
гё, йын дыууё сомы радтон. Уыцы
рёстёг сом стыр ёхцайыл нымад
уыд, килё ёмё дзы ёрдёг цыдис
падушкё къафеттытё, стёй дзы
ссёдз хатты та уыдис киномё ацё-
уён. Гёххёттимё Тъусайы дука-
нийыл мё фёндаг ракодтон ёмё
нёхимё къафеттытё хёргё сфар-
дёг дён.
Йё куырдиат ын сёххёст кодта

Мерет, ёмё ма мёргъты хъёрмё
сыхёгтё дёр райхъал сты. Дуар ба-
кодта, ёмё кёркдонёй мёргътё
нартхоры хуымы афардёг сты. Иу
цалдёр боны фёстё фёстёмё
здёхын райдыдтой сё бынатмё.
Дыууё гогызы фосы кёвдёсы ныб-
бадтысты, ёмё сын уым къуыртт

сёвёрдта Мерет.
Се'мбал нёл гогыз
рацу-бацу кодта
иунёгёй ёмё
уый дёр сё фарс-
мё сбадт. Уымён
дёр дыууис-
сёдз айчы
ёвёрд ёр-
цыд. Бонтё
цыдысты, ёмё
иу бон мё фыд

Дзиуимё хёрын-
мё сихорыл ёрба-

цыд колхозы сёрдар
Хъёстуаты Хёмдзёт
дёр. Мё фыд ын

раппёлыд, зёгъгё, нын

дё сыхаг Хаджи хос скодта нё мёр-
гътён, ёмё ма суанг нё нёл гогыз
дёр семё къуыртты ныббадт. Хём-
дзёты уый нё бауырныдта, ёмё
скъётмё ацыдысты гогыз фенынмё.
Гогызы фенгёйё йын Хёмдзёт йё
базыртыл ныххёцыд ёмё йё кёв-
дёсёй фехста, фёхудинаг нё код-
тай, зёгъгё. Уыйадыл гогыз нал
сбадт, ёмё ёйчытё фесёфтысты.
Гогызтё цъиутё рауагътой, ёмё сыл
иу цасдёры фёстё гакк скодтам,
цёмёй ма сёфой, уый тыххёй.
Иу бон мын Мерет афтё зёгъы:

"Мемё цом куывдмё, ёмё графин
арахъхъимё ды хёсдзынё". Араст
стём дёлёсыхмё Дзиуойты Хъауыр-
беджы сыхаг Ёрчъегкатём. Кёртмё
куы бацыдыстём, уёд кёсын, ёмё
Хаджи дёр уым хистёртимё фынджы
уёлхъус бады. Ёз ёй куы федтон,
уёд мёхи цёхёрадонмё айстон.
Куывд фёци, ёмё хистёртё уынгмё
рауадысты. Мах дёр Меретимё кёр-
тёй куыд рацёйцыдыстём, афтё Ха-
джи нё размё фёцис. Кёрёдзиуыл
бацин кодтой, ёмё йё Хаджи ба-
фарста, йё гёххётт исты баххуыс
кодта ёви нё, уый тыххёй. Мерет ын
афтё зёгъы: "Гогызтён — хорз, суанг
ма нё нёл гогыз дёр къуыртты ныб-
бадтис, фёлё кёрчытён — ницы".
Уёд Хаджи мёнмё ёрбакаст ёмё
бафарста Мереты, цал сомы йём рад-
тай, зёгъгё. "Ёртё сомы мысайнаг"
— дзуапп радта Мерет. Уёд Хаджи аф-
тё: "Мёнмё дзы дыууё сомы йеддё-
мё не 'рбахёццё, ёмё уымё гёсгё
кёрчытё не сбадтысты".
Нёхимё рараст стём, ёмё мын

Мерет афтё, дёу тыххёй, дам, ёнё
карчы цъиутёй баззадыстём, мысай-
наг иууылдёр нё радтай, ёмё нё
кёрт гогызты цъиутёй байдзаг. Уый
аххосёй афёдзёй-афёдзмё гогызы
дзидза хордтам. Ды дёр ма, ацы уац-
хъуыд бакёсёг, немё куы уыдаис.
Ныр уе 'ппёты цёрёнбон дёр бирё
уёд, буц ёмё арфёйагёй цёрут.

ХЪУЫСАТЫ Асёхмёт,
ёхсёнадон уацхёссёг

Хъёлдзёг радзырд

Гогыз кафын зоны

"Ёгасцуай" сын загъта
ёмё мадзал байгом кодта
скъолайы сёргълёууёджы
хёдивёг Хъайтыхъты
Зёлинё. Уый бацамыдта,
зёгъгё, алы адёмыхаттён
дёр ис йёхи дзыхёйдзур-
гё сфёлдыстад, кёцы цё-
уы фёлтёрёй-фёлтёр-
мё. Зындгонд эпосты ‘хсён
"ёрттивынц" ирон адёмы
"Нарты кадджытё", ирон
адёмы монон культурёйы
зынгёдёр цыртдзёвён.
Уый ёнусты сёрты ахызт
ёмё йе сфёлдисёг адё-
мы цардыуаг, удыхъёд,
ёгъдау, бафёзминаг уёз-
дандзинад ёмё лёгдзи-
над йё фёдонтён ныу-
уагъта. "Нарты кадджытё”
сты ирон адёмы хёзнадон,
царды айдён ёмё зонды
суадон. Афёдзы дёргъы
республикёйы скъолаты
цёуынц мидисджын ма-
дзёлттё, сывёллёттён
дзурынц, цы бынат ахсынц
ирон культурёйы, ирон аи-
вады "Нарты кадджытё".
Мах дёр фёнды, цёмёй
уыцы хёзнайё сымах дёр
фёхайджын уат, уыцы зон-
ды суадонёй фёхъёстё
уат!" — загъта мадзаламо-
нёг. Уымёй уёлдай, Хъай-
тыхъты Зёлинё тынг аив
бакастис "Нарты кадджы-
тё"-йы скъуыддзёгтё.
Цавёр бёрёгбон ацё-

уы, Хуыцауы ном не ссар-
гёйё? Уый хъуыды кён-
гёйё, Зёлинё ныхасы бар
радта нё республикёйы
культурёйы сгуыхт кусёг,
профессион хореограф
Зёнджиаты Ёхсарён,
кёцы бирё азты дёргъы
фёкуыста ацы куыстуаты
кафджыты хайады. Ёртё
чъирийы кувгёйё, нё
куырыхон хистёр бахахх
кодта: "Нартё сты ирон
адёмы рагфыдёлтё,

йемё Хуыцау ахём арфё
ракёнёд, нёртон Батра-
дзы тых нём куыд уа, Уы-
рызмёг ёмё Сатанайы
зонд, дзёбёхёй, ёнёни-
зёй нё бонтё куыд цё-
уой! Дуне сабыр куыд уа,
ёмё сыгъдёг цъёх арвы
бын нё кёстёртё куыд
хъомыл кёной! Сё фён-
дёгтё, сё хъуыдытё рё-
сугъд куыд уой, ахём
амонд сё уёд! Ирон адём
кёмдёриддёр сты, уым
сын Хуыцау ёххуысгёнёг
уёд!"
Ёмё бёрёгбон бацай-

дагъ. Нё курдиатджын фё-
сивёд — Бутаты Валерия
ёмё Аминё, Коциты Ар-
милё, Реуазты Агуындё
ёмё Айларты Настя
ёнёкъуылымпыйё цагътой
музыкалон уацмыстё —
"Поэмё" ёмё "Ханты
цагъд" (автор — Ёлборты
Ф.), "Дзерассё" (Н. Пет-
ров), "Дымгё" ёмё "Хон-
гё" (Гёздёнты Б.), "Мё
хуры хай" (Кокойты Т.),
"Куырттатаг сюитё" (Дзуц-

цаты С.) ёмё ёндёртё.
Кёддёриддёр сё ахуыр-
гёнёджы фарсмё балёу-
уынц аивёдты скъолайы
рауагъдонтё — Хъёцмёз-
ты Сёрмёт ёмё Бицъоты
Георги дёр (абон — Рес-
публикёйы культурёйы
колледж ёмё Цёгат
Ирыстоны паддзахадон
медицинон академийы сту-
денттё). Ацы хатт дёр та
Сёрмёт ёмё Георги сё
аив фёндырдзагъдёй

срёсугъд кодтой равдыст.
Фёсивёды цагъдмё уаз-
джыты къухёмдзёгъд не
'нцад, разёнгард сё кодта
сценёмё рахизынмё
ёмё симды бацёуынмё.
Уымён дёнцёг — Зён-
джиаты Ёхсар ёмё аи-
вёдты скъолайы сёргъ-
лёууёджы хёдивёг
Цогойты Светланёйы
уёздан ирон кафт, кёцы
сёвзёрын кодта бёрёг-
боны архайджытём уёл-
дай монцтё. Скодтой сын
уёлдай кад — иууылдёр
сыстадысты ёмё кафджы-
ты аивдзинадмё кастысты
лёугёйё!
Тынг цымыдис рауад

мадзал. Йё саразёг Со-
зёты Маринё раарфё
кодта йё ахуырдзаутён, йе
'мкусджытён Икъаты Эли-
зёйы разамындёй, кёцы-
тё зёрдиагёй бахастой се
'ххуысы хай сфёлдыстадон
изёры "райгуырдмё". Сё
разыйы ныхас бёрёгбоны
тематикёимё загътой

Икъаты Элизё, Центрон
библиотекёйы сёргълёу-
уёг Магкёты Тамарё,
Алагиры ёртыккёгём
скъолайы ахуыргёнёг
Тыджыты Артур. Хъомыл-
гёнинёгты ныййарджыты
номёй ёппёт коллек-
тивён дёр сё иузёрдион
архайды тыххёй бузныг
загъта Бутаты Светланё.
Бёрёгбоны кёрон

скодтой ахём хатдзёг: "О,
Нарт фесёфтысты, фёлё

сё кад, сё идеалтё базза-
дысты. Уыдоны хъёбатыр-
дзинад ёмё уёздандзина-
дёй ничи амбылдта, сёр-
бёрзондёй хастой нёрто-
ны ном. Уыдон разёнгард
кёнынц ёмё кёндзысты
ног ёмё ног фёлтёрты,
сидынц ёмё фидёны дёр
сиддзысты хорз хъуыды-
тём, хорз дзыхыныхёстё
ёмё хъуыддёгтём. Алы
адёймаг дёр хъуамё зона
йё адёмы ёгъдёуттё,
ёххёст сё кёна, уымён
ёмё уыдон сты адёмы ёх-
сёнадон, культурон, ёр-
вылбоны царды фёлтёрд-
дзинад ёвдисён. Нё зёр-
дё дарём, нё равдыст
уём кёй фёкаст цымыдис,
уё зёрдёмё фёцыд,
ёмё уё бафёнддзён
"Нарты кадджытё" бёл-
вырддёрёй бакёсын ёмё
сын сё мидис бамбарын".

ЛЯНТЫ Элинё,
газет “Сёуёхсид”-ы

уацхёссёг

Ирон Нартиадёйы аз

Фёлтёртём сидынц
хорз хъуыддёгтём

Алагиры Сывёллётты аивёдты скъолайы, Ирон
Нартиадёйы азы фёлгёты ацыд литературон-му-
зыкалон изёр "Нарты кадджытё" — ирон адёмы
хёзнадон, царды айдён ёмё зонды суадон".
Бацёттё йё кодтой адёмон инструментты хайады
ахуыргёнинёгтё Цёгат Ирыстоны культурёйы
сгуыхт кусёг СОЗЁТЫ Маринёйы разамындёй.
Фёззыгон ёнкъард бон кёй зёрдётё барухс кё-
нынвёнд скодтой, уыдон уыдысты: куыстуаты раз-
дёры педагогтё, районы культурё ёмё ахуырады
кусджытё, хъомылгёнинёгты ныййарджытё.

